
Ka letsatsi lengwe fa Nkoko a fefera
mabele, katse e ne ya tla. Katse g, ena le
mmala o montsho le bosweu. Nkoko a sa
itse kwa e tswang teng. A letla katse go

mo atamela.




Nkoko a bitsa katse, a re “khitshi, khitshi!”
Katse ya araba, ka gore mmiaauu,

E ntse e atamela Nkoko, ka mogatla wa
yona ole fa moeng. Nkoko a kuka katse,
a ntse are, “khitshi, khitshi!”




Nkoko a lemoga fa katse e tshwerwe ke
tlala, ka jalo a apaya motogo le lebese.

A e neela dijo, ya ja mme ya kgotsofala.
Morago ga go ja Khitshi ya robala gaufi
le Nkoko.



Ka matsatsi ao Nkoko a jang nama,

A tlhakanya motogo le sopo, a neela katse
ya gagwe. Gape a neela Khitshi marapo go
tihafuna. Khitshi ga aka a boela kwa ntlong
ya gagwe. Mo bosigong, Khitshi a robala ka
fa ntlong mo tlase ga tafole.




Khitshi ya gola mme ya nna katse e kgolo.
Letsatsi lengwe khitsi ya bolaya legotlo,
ka fa ntlong. Nkoko a itumela thata gonne
Khitshi e bolaile legotlo. Magotlo a gogela
ke mabele, ao Nkoko aa loketseng, mo
dikgetsaneng, ka fa ntlong.



Nkoko a ya go rekela Khitshi bolao joo e
robalang mo go bona. Gape a e rekela kobo
ya bobowa gore e seka ya gatsela. Khitshi
ya simolola go robala mo kamotshaneng,
eo mabele a bewang mogo yone.

Fa beke e fela, Khitshi yabo e bolaile
dipeba otlhe.



Fa dikolo di tswalelwa, Oratile, Lefq;

Atlile Wame ba tla go etela Nkoko.

Bana ba, ba itumelela go tshameka le
Khitshi. Atli a itumelela go neela katse dijo.



Ka Keresemose, Khitshi a newa dijo di le
dintsi. Letsatsi leo, Khitshi ya ja nama felaq,
ka gonne ele e ntsi. Atli a leka go naya
katse dimonamone le ditshipisi, fela ya
seka ya dija. O ne a sa itse fa katse e sa je
dimonamone.




10

Keresemose ya feta, batho ba ya go reka
dikhirikhete.

Bosigo pele ga ngwaga o moswa, batho
ba thuntsha dikhirikhete, Ga utlwala, Thuu!

Thuu! Hepii! Hepii!
Khitshi ya tshabela ka fa tlase ga bolao
ya iphitlha.



Mo mosong nkoko a batla Khitshi.

A goeletsa mme a seka a e bona.

A tsosa ditlogolwana tsa gagwe gore di
mothuse go e batla. Ba batla kwa ba itseng
e robala teng, ba seka ba e bona.

Khitshi ya fitlhelwa e iphitlhile ka fa tlase

ga bolao. “Khitshi! Khitshi!” Nkoko a gog,

a ntse a e tsholeditse. Nkoko a ba bolelela
fa dintSwa le dikatse di tshaba dikhirikhetei.
Khitshi ya Simolola go itumela thata gonne
dikhirikhete di fedile.

